
				এই পাতাটির মুদ্রণ সংশোধন করা প্রয়োজন। 
ভাদ্র, ১৩:২০, ফরাসী বিপ্লবের ইতিহাস । ) లిజన్
সংগ্রামে প্রবৃত্ত হয়, সেই সংগ্রামে পরিশেষে বীরেন্দ্রকেশরী নেপোলিয়নের ' প্রতিভা বিকশিত হইয়াছিল। সে সংগ্রামের বিবরণ লিপিবদ্ধ করিতে গেলে প্রবন্ধের কলেবর বৃদ্ধি হয়। সুতরাং এই স্থলে কেবল ইহাই বক্তব্য যে, ডিউকপ্রবারের সর্ব চেষ্টাই বিফল হইল ।
বীরপ্রসবিনী ফ্রান্স সম্মিলিত ভূপতিমণ্ডলীর ভ্রকুটদর্শনে ভীত হইয়া বীরধর্ম্ম পরিহারপূর্বক অবনতমস্তকে অবজ্ঞাসূচক আজ্ঞা পালন করিবে, ইহা কদাচি সম্ভবপর নহে। সুতরাং ডিউক-প্রবর ফরাসীরাজ্যে বিদেশীয় ভূপতিগণের আজ্ঞা প্রচার করিয়া প্রজলিত হুতাশনে ঘূতাহুতি প্রদান করিলেন। অচিরে সমগ্র ফ্রান্স প্রস্রবণশীল আগ্নেয় গিরির ন্যায় ভীষণ মূর্ত্তি ধারণ করিল। সমগ্র দেশ একতাসূত্রে বদ্ধ হইয়া রণরঙ্গে উন্মত্ত হইল। ফরাসী জাতির শক্তি, উদ্যম ও অধ্যবসায় চতুগুণ বদ্ধিত হইল। প্রতি পল্পী, গ্রাম ও নগরে বিপুল আয়োজন আৱব্ধ হইল। মার্শেলিস হইতে প্যারিস নগরে দলে দলে সৈন্য উপস্থিত হইয়া অচিরে মহাশক্তির আবির্ভাব করিল।
ডিউকপ্রবর ফরাসিরাজের সাহায্যার্থ আসিয়া তাহাকে বিপদগ্রস্ত করিালেন। জাতীয় সৈন্যগণের কার্য্যতৎপরতা নিবন্ধন তিনি ফরাসিরাজ্যে প্রবেশ করিতে সমর্থ হইলেন না। অথচ ভূপতিগণের সেই প্রগলভ্যতাময় ঘোষণাপত্র প্রচারিত হওয়ায় রাজ্যের এক প্রান্ত হইতে অপর প্রান্ত পর্য্যন্ত বিদ্বেষানল
প্রজলিত হইয়া উঠিল।
অনন্তর ৯ই আগষ্ট ( ১৭৯২ খৃঃ) প্যারিস নগরে ভীষণ নাটকের অভিনয় আরব্ধ হইল। মুহুমুহু বজনিনাদে’ তোপধ্বনি, দুন্দুভি দামামার ঘোর রোল, সংখ্যাতীত মানবের কোলাহল রাত্রি দ্বিপ্রহরকালে গগনমাগাির্স বিদীর্ণ করিল। বিপদূঘোষণাসুচক ঘণ্টাধ্বনি অবিশ্রান্ত দিগন্ত নিনাদিত করিল। নগরের ভিন্ন ভিন্ন সম্মিলনস্থানে অস্ত্রধারণকল্পে লক্ষ লক্ষ মানব সমবেত হইল। রাজপথের স্থানে স্থানে কামান ও বারুদপূর্ণ শকটাবলী, স্থানে স্থানে শ্রেণীবদ্ধ অস্ত্রধারিগণের পাদবিক্ষেপ, উন্মাদপ্রকৃতি ইতর সাধারণের জয়োল্লাস আসন্ন প্রলয়ের আভাস প্রদান করিল। জেকবিন সভা, কর্দেলি প্রাঙ্গণ এবং কুইনডিন এই তিনটি বিপ্লবকারিগণের সম্মিলনস্থান। কর্দেলি প্রাঙ্গণে মার্শোলিস সৈন্যগণ অবস্থিতি করিতেছিল। জেকবিন নেতৃবর ড্যাণ্টন তাহাদিগকে সম্বোধন পূর্বক কহিলেন :-
“আইন এবং আইনকর্ত্তাদিগের আশ্রয় গ্রহণ করিবার আর সময় নাই। যে

